
U OHR-u održan informativni sastanak o stanju ljudskih prava

Visoki predstavnik Wolfgang Petritsch i državni ministar za ljudska prava i izbjeglice, Krešimir Zubak, u utorak su
razmatrali pomake načinjene ove godine u oblasti zaštite ljudskih prava u Bosni i Hercegovini. Gospodin Petritsch i
gospodin Zubak su diplomatskim predstavnicima zemalja koje pružaju aktivnu pomoć radu u oblasti ljudskih prava
u BiH, prezentirali Polugodišnji izvještaj o izvršenju prioriteta u oblasti ljudskih prava u 2001. godini, kako ih je
utvrdila Radna grupa za ljudska prava.

Prioriteti  koje  je  inter-agencijska  grupa za  ljudska  prava  utvrdila  za  2001.  godinu  i  koje  su  potvrdili  šefovi
međunarodnih organizacija koje aktivno djeluju u ovoj oblasti su sljedeći:

povratak izbjeglica i raseljenih osoba1.

reforma policije i sudstva2.

izgradnja kapaciteta domaćih institucija za ljudska prava3.

njegovanje osobnog integriteta javnih dužnosnika, i4.

poštivanje međunarodnih ugovornih obaveza od strane BiH, pogotovo u pogledu podnošenja blagovremenih5.
i kompletnih izvještaja organima zaduženim za provođenje ugovornih obaveza u oblasti ljudskih prava.

U svjetlu ovih prioriteta, Visoki predstavnik je pomenuo povećan stepen provedbe imovinskih zakona ove godine i
skrenuo pažnju na potrebu za daljnom reformom policijskog i sudskog sistema, kao i potrebu poboljšanja obuke
osoblja zaposlenog u ovim oblastima. Visoki  predstavnik je također,  naglasio potrebu dugoročnog osiguranja
finansiranja  institucija,  koje  se  bave  ljudskim  pravima  u  BiH.  Između  ostalog,  on  je  pozvao  na  brzo  hapšenje  i
transfer u Hag svih optuženih za ratne zločine, posebno Radovana Karadžića i Ratka Mladića.

Gospodin Zubak je izrazio podršku aktivnostima u oblasti ljudskih prava koje trenutno u BiH provode međunarodne
i domaće institucije i pozdravio podršku i saradnju međunarodne zajednice sa predstavnicima domaćih agencija na
bazi partnerstva.

Današnji  sastanak  je  organizirao  Koordinacioni  centar  za  ljudska  prava  koji  djeluje  unutar  Ureda  Visokog
predstavnika u okviru združenih napora OHR-a, OSCE-a, OHCHR-a, UNMiBH-a, UNHCR-a, Vijeća Evrope i Nezavisne
sudske komisije.

